
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	НИКОЛАЙ ИСАИЧ ПУШКИН

	Буудал дээр зорчигчид усан онгоц, хүлээн зогсоно.

	— Тэр хараач, «Пушкин» ирж явах шиг байна.

	Буудлын хүмүүс:

	— Тийм ээ. Тэр чинь Стратонов гэж хариулна.

	Зорчигчид:

	— «Пушкин» биш гэж үү? гэхэд

	— Тийм ээ, Николай Исаич гэцгээнэ.

	Зорчигчид бие биеэ харцгаан "Энэ усан цэргүүд чинь юу ч мэддэггүй хүмүүс юм аа. Александр Сергеевич Пушкин гэдгийг хүртэл мэддэггүй байх нь ээ. Николай Исаич Пушкин гэнэ шүү!" хэмээн дооглонгуй бодоцгооно.

	Харин Николай Исаич «Пушкиний» дамнуурга дээр зогсон дурангаар харж:

	— Баруун тийшээ! Бас дахиад баруун тийш нь... Одоо тэгээд яв! гэж хашхирна.

	Пушкин онгоцныхон бүгд Николай Исаичийг мэддэг. Хүмүүс Николай Исаич гээд байдаг тэр хүн чинь ийм л хүн байсан юм даа. Хэзээ нэгэн цагт Пушкин онгоц чулуу буюу шавар дээр суусан байвал, хэн ч Пушкин суучхаж гэж хэлэхгүй. Харин шууд л:

	— Николай Исаич усан дотор газардчихаж гэж ярьцгаах нь мэдээж.

	Хэрэв онгоцон дотор зуун тавин метр ус байлаа гэхэд Николай Исаич өөрөө ууж л орхих хүн дээ. Гэхдээ ийм золгүй явдал ганц ч удаа тохиолдож байгаагүй юм чинь дээ.

	Онгоцны дарга бүхэн л ийм байдаг тавилантай улс хойно доо. Ийм ч учраас «Ерохин онгоц аяллаа зогсоож байхад Фёдор халааг нь авахаар тэнгисээс, ирж явдаг» гэж ярилцдаг нь оргүй яриа биш ээ.

	Харин энэхүү «Фёдор» арван мянган тонны даацтай бөгөөд хошуун дээрээ «Меркурийг» будгаар зурсан байдаг.

	Би үүнийг анх удаа далбаат онгоцонд ажилласны дараахан ойлгох болсон юм даа. Хамгийн энгийн тохиолдол байсан юм. Миний онгоц Тендрийн орчимд сэргэг агаарт шөнө явж байлаа. Миний туслагч ээлжийн жижүүрт гарсан байсан. Явсан цагаараа бол аль хэдийн Тендрт ирсэн байх ёстой байлаа. Энд ирсэн эсэхийг түүний элсэн хошуугаар таньж мэддэг боловч, тэр нь өдрийн цагт ч гэсэн дөрвөн зуу гаруй метрийн холоос харагддаггүй юм. Надыг онгоцны тавцан дээр гарч ирэхэд усны давлагаа буруу талаас байна гэж хүмүүс хүүрнэлдэх болов.

	Би туслагчдаа:

	— Одоо Тендр лүү эргэе, салхи хажуугаас салхилахаар онгоцоо зал гэхэд минь туслагч:

	— Би гүнийг нь хэмжье. Та онгоцоо салхи сөргүүлэн жолоодогтун гэж хариулав.

	Өөрөөр хэлбэл би онгоцоо салхины эсрэг эргүүлэн засаж, тэр усны гүнийг хэмжиж үзэх гэсэн хэрэг болов.

	Салхи сөрж явна гэдэг чинь эргийг чиглэн бас л дөч гаруй метр явна гэсэн хэрэг.

	— Онгоцоо салхины эсрэг залагтун! гэж туслагч хашхирав.

	— Эцсийн хариуцлагыг та хүлээнэ биз? гэж намайг хэлэхэд:

	— За яах вэ гээд тэр усны гүнийг хэмжигч багажаа аваад гарч одов.

	Би онгоцныхоо хурдыг хасаагүй байтал газар мөргөсөн юм шиг онгоц маань донслоод явчих нь тэр. Ухаан санаа минь алдагдлаа.

	Хожим эргийн хүмүүс:

	— Та нар Тендрийн дэргэд газардсан хэрэг үү?

	— За туслагч гуай мэдэж байгаа биз... гэж асууцгааж байсан юм. 

	— Бүгдээрээ инээлдэн эргэж билээ. Тэр ч зөв л дөө. Туслагчийг зэмлэх юү байх вэ? Онгоцыг туслагч биш, харин би өөрөө жолоодож явсан юм чинь. Түүнээс хойш би, онгоц өөрөө явдаггүй, харин онгоцны дарга явуулдаг. Онгоц үхдэггүй, харин... гэж хатуу ойлгосон юм аа.

	Миний нэгэн найзад саявтархан тохиолдсон нэг тохиолдлын тухай би та нарт ярьж өгье л дээ.

	Ийм хэрэг болсон юм аа.

	Мөс зүсэгч онгоц Цагаан тэнгисийн мөсөнд ан агнах аялалд гарчээ. Онгоцонд зуун тавин анчин явсан ба мөс зүсэгч онгоц мөсний хоорондох ус даган ан амьтдын мөсөн дээр гараад хэвтэж байдаг газар луу явж байжээ. Онгоцны дарга нь гучин тав орчмын насны залуухан эр байжээ. Түүнтэй хамт анд явахад үргэлжид олз омогтой буцдаг байсан болохоор анчид түүнд хайртай, энэ удаа ч ан амьтан элбэг дайралдсан ба мөсөн дээр далайн нохой үй олноороо байлаа. Анчид энэ олон далайн нохойноос зөндөө олныг алж олз омогтой яваадаа тэсгэлгүй баярлана.

	Дарга ч хор шар нь хөдлөн онгоцон дотроо тэсэж байж чадсангүй онгоцноосоо харайн бууж мөсөн дээгүүр гүйж явсан нэгэн нохойны толгойноос дэгээгээр гохдон авчээ.

	— Ээ, манай дарга ёстой сайхан урхидсан даа! гэж халууцсанаас хөлс нь гоожсон, цус болсон хувцастай анчид даргаа магтацгаана.

	Баруунаас салхи гарлаа. Дарга аль хэдийн онгоцонд байраа эзлээд:

	— За дуусгая! дуусгая! гэж анчдыг яаруулна.

	Ингээд болих гэж үү, арван жилд ганц удаа ийм олзтой явахад яаруулаад байх юм. Олз омог өөрөө гарт ороод ирж байхад яаж орхих билээ. Хэрэв орхичих юм бол ганзага харьдаг гэж өвгөчүүд гомдол мэдүүлэн өгүүлнэ. Баруунаас салхины хүч улам нэмэгдсэнээс том том цөнг ховхлон хөвүүлэх бөгөөд тэр нь онгоцтой мөргөлдөн салхитай хамжиж онгоцыг үл ялим хөвүүлнэ.

	Харанхуй болж эхэллээ. 

	— Ээ, дарга минь, дарга минь олз өөрөө л өвөрт орж ирээд байна. Одоо хагас цаг болоод л! гэж анчид хашхиралдана.

	— Бүгдээрээ хашлага дээрээ гарцгаа, шат хурааж авлаа! гэж дарга анчдад тушаав.

	Мөсөн эргээр хашигдан хөлдсөн гол хэсгийн нарийн судлаар урсах ус шиг мөсний цөнгийн хоорондох нарийхан судал дагуулан дарга онгоцоо жолоодон явлаа.

	— Найзууд аа, юу байгаагаараа оройн хоол хийгтүн! гэв.

	Том цөнгийн судлаас гарахын тулд дарга онгоцныхоо хурдыг нэмэх боловч урдах зам нь саадтай эсэх нь мэдэгдэхгүй болохоор цагийн урьд хөдөлсөн болоосой... гэж бодно.

	— Машин руу очицгоо! байгаа чадлаараа хөдөлцгөө гэж хэл... гэв.

	Дарга хашир хүний дүр үзүүлнэ. Тэр тавцан дээгүүр алхлах үест түүний чихэнд: залуучууд далайн нохой Митька нэртэй зулзагыг эсгий гутал руу оруулаад бариад авсан шүү. Чи чинь сэргэлэн эр юм гэж тохуурхан оролдоцгоох нь сонсогдов. Митькагаар тоглоно гэнэ шүү гэж зэвүүцнэ. Хурдаа нэм. Яг урд талд мөс байна ямар суваг дотор яваа биш, эргэж болохгүй ёстой бөглөөс болно гэсэн үг. Хэврэг мөс байж юуны магад? гэж ярилцах сонсогдоно. Өөр лүү нь туслагч хялайн харж байгааг дарга мэдлээ. Дарга утсан дохио дээр очиж хоёр удаа бариулыг нь их л чанга эргүүлсэн нь «Гүйцэд хурд өг!» гэсэн хэрэг байв. Машин доторх утас хэчнээн огцом чанга дуугарсан нь дамнуурга дээрээс сонсогдож байв. Онгоц мөсөн цөнг сөрж яваа болохоор мөс рүү шаагдаж байв. Онгоц хошууныхаа мөс зүсдэг хэсгээр мөсийг мөргөж огло үсрээд хошуу нь дээш хөөрөх тэрхэн зуур тавцан дор таг чимээгүй болов. Мөс зүсэгчийн хошуу мөсөн дээр гарч, машины нь дуу хүчтэй нүргэлнэ. Дарга, туслагч хоёр энэ байдлыг эс анзааран дамнуургын тавцан дээр түлхэгдэн гарч мөс зүсэгчтэй хүчээ нийлүүлэн зүтгэх мэт болсноо "Үгүй болохгүй нь! Ухраад!" гэв. Онгоцны ёроолд машин дахин орхирч эхлэв. Мөс зүсэгч хошуу налуу хэсэг мөсөн дээр гулсан, хошуу нь мөсөн дээр суулаа. Мөс цөмөрсөнгүй. Дарга хоёр удаа мөс рүү цохиж онгоцонд тусалсан боловч нэмэр болсонгүй, Одоо ухарч гарах ямар ч аргагүй болсон, нарийхан сувагт эргэж болохгүй нь гэдгийг мань эр мэдлээ. Дор дахиад л зээлийн газар аятай.

	— Митькаг эсгий гутал руу хийчих! Чамайг даа гэсэн шуугиан чимээ дэгдээстэй хэвээр.

	— Салхинд туугдаж явна. Хэвтэж унтацгаая хүүхдүүд ээ... гэж бас нэг нь хашхирна

	Энэ мөсөн хайрцаг дотроо нарийхан сувгаа даган мөстэй хамт зүүн тийш нь салхинд туугдахаас өөр аргагүй боллоо! гэдгийг дарга мэдэж байв. Зүүн зүг рүү баруун гарыг барьж явах юм бол «Литкийн муур» гэдэг газар байдгийг дарга баримжаагаар мэдэж байлаа. Жолооны өрөөнд орж газрын зураг харж нэлээд бодож байснаа «Литкийн муур» яг зүүнтэй байгаа юм байна. Одоо ус татарна гэдгийг бас ухамсарлаж байв. Энэ үед салхи улам ширүүсэж байв. Пад харанхуй онгоц дотор гийчдийн ярилцах нь муухан сонсогдож бас баруун хашлаганы тэнд хоёр хүн тамхи татахад цог нь тод улалзана.

	Хэрэв тэнгисийн ёроолоор хүн явган буюу ядаж усанд шумбадаг тусгай хувцас өмсөөд явбал юу эс үзэх билээ. Тэнгисийн ёроолын шовх үзүүрт хадан дээр орооцолдон хөврөлдсөн замаг нь яг л ой мод шиг санагдаж, дотор нь олон төрлийн загас, шувуу халин дүүлэн нисэх шиг хөвөхийг харж болно. Тэнд элсэрхэг хайрга байдаг нь говь нутгийг санагдуулж, том том чулууны орчинд зараа мэт дунгууд ургасныг бас үзнэ. Цаашилбал усан доорх ноён оргил лугаа адил сүндэрлэн харагдах бөгөөд, хэрэв түүн дээр авиран гарвал дээд тэнгэрийг санагдуулах тэнгисийн усны дээд түвшнийг гараар шүүрснээс ялгаагүй мэт бодогдоно доо. Тэнгисийн усны дээд түвшин нь зургаан цаг тутамд ээлжлэн солигддог цутгалга, татарга хоёроор хэмжигдэхийг бид мэднэ.

	Ийм уулс Цагаан тэнгисийн ёроолд байдаг. Энэ уулсыг Литка анх нээж, газрын зурагт тэмдэглэснээс хойш «Литкийн муур» гэж нэрлэгдэх болжээ. Усны цутгалан гүйцэд байх үед л түүний дээгүүр онгоц гарч болох бөгөөд харин усны татаргын үед тээглэх буюу ёроолоо хага зүсүүлнэ шүү дээ.

	Одоо энэ «муур» мөс зүсэгчийн баруун хашлагаар дайрах байснаас гадна бас усны татарга, өөрөөр хэлбэл гүехэн устай үе нь таарсан байв. Уг зүй нь усны татарга дуусахад цутгалан эхлэх ёстой. Дарга энэ бүхнийг мэдэж байсан юм. Энэ нарийн судлаар салхинд туугдан «муур»-нд хүрч хэрэв онгоц ёроолоороо «муур»-т тулбал минутын дараа хашлаганы зүүн талаас мөс түрж ирээд улам давж дийлэхгүйгээр шахагдах бөгөөд хэрэв эх газар луу өөрөө ирж, хашлагаар тулж зогсвол мөс зүсэгчийг шургаар нь ус руу хөмрүүлэхэд л бүх юм эцэс болно. 

	Радиогоор тусламж дуудах уу? Мөс зүсэгч гарч чадахгүй байхад хэн түүнд туслахаар ирэх билээ. Зөвхөн хүмүүсийг инээлгэх, дайсныг баярлуулах гэж бүх дэлхийгээр шуугиан дэгдээх хэрэг болно. Одоохон л онгоц ёроолоороо чулуу мөргөнө гэдгийг тэр мэдэж байв.

	— Уурын халаалтыг хэвийн байдалд тогтоон барьж бай гэж тушаагаад тасалгаандаа орж орон дээрээ суугаад, өөрийнхөө том гарыг л харна.

	«Онгоцыг хажуугаар нь тавих байх аа... тавих байх...»

	«Муур хаана байна? Түүний ар талд нь усан дор мөсөн дор өнөөх муурууд» тэднийг хүлээж байх шиг санагдана. Тэр хүртэл хэр хол байгаа бол? Хол ойр нь хоёр гурван метр биш байсан болохоор мэдэж болохгүй байлаа. Одон орны лавлах сөхөж ч үзлээ. Цаасан дээр зуралгүйгээр санаандаа бодож үзэхэд одоо дөнгөж цутгалан эхэлж байх ёстой байв. Усны түвшин маш удаашралтай дээшлэх тул даргын сэтгэл тун зовуурьтай. Онгоцон дээр чимээ аниргүй зөвхөн динамо хөдөлгүүрийн ажиллах дуу, гэрэл савлах нь сонсогдоно. Дамнуургаар хүчтэй салхи үлээвч хэзээ чулуутай мөргөлдөх дуу сонсогдох бол гэхээс бүх анхаарал тэр зүгт чиглэж чих тавин чагнана. Дарга цагаа харахаа ч больж усны түвшнийг нүдээр хэмжин хэзээ хэзээгүй сонсогдох дууг чагнасаар байв.

	За тэр чимээ гарсан шүү. Гэтэл онгоцон дээр нам гүм хэн ч юү ч сонссонгүй. Дарга хайрцгаа онгойлгож буугаа авав.

	Одоо чулуу дээшлээд л байх нь дээ. Цагаан тэнгисийн хоолойгоор дамжин далайн ус бидний аз болоход, цутган урсаж байгаа даа. Амжих болов уу?

	Удалгүй хүн шүдээ чахруулан хавирч байгаа юм шиг чимээ гарахад мөс зүсэгч онгоц ч хайвалзав. Тавцан дээр дуу хадаад явчхав. Туслагч хаалганы дэргэдүүр алхаж өнгөрөхдөө хаалгаа ч тогшсонгүй.... Дахиад арай зөөлөн хайвалзан ганхсанаа яваад өгөх нь тэр.

	Тавцан дээр байсан нэгэн хүн энэ үед: 

	— Мөсөн дээгүүр явах нь явлаа шүү. Ямаршуу янзтай явах бол аз золтой байгаа нь энэ байж юү магад цахилгаан мэдээ өгвөл.... бүгдийг ажлаас хална л биз. Цамхаг руу газар дээгүүр алхаж яваа юм шиг яваад л өгнө биз! Харайгаад яах вэ, дамнуургаа сунгаж тавих байлгүй гэж хашхирна.

	Онгоцыг галлагаатай хэвээр, яндан нь хүнгэнэн дуугарна. Одоо бүгдээрээ хөгжилтэй нь аргагүй хашхиралдана. Бараг бүгдээрээ тавцан дээр гарчээ...

	Хаалганы ойролцоо зогсож байсан механик: 

	— Тогоогоо халаахаа болих уу? Яах вэ? Асууцгаахгүй юу? Та нар тэгэхгүй бол би буугаад мөсөн дээр явлаа шүү гэхэд нь:

	— Өөрөө асуу л даа... Би л асууж чадахгүй. Тэр мөсөн дээр хэчнээн олон хүн байна гээч! гэх туслагчийн дуу сонсогдоно.

	Минутын дараа хоёулаа холдож одов.

	— Дахиад л дахиад л гэсэн дуу шуугиан тавцан дээр дэгдэж харин дарга мөс зүсэгч онгоц ёроолоороо чулууг хэрхэн хавирч буй дууг чагнана. Дарга буугаа барьж авав. Үгүй ус дотроос түлхэж байна. Хашлага руу мөс түрж байгааг ажиглана.

	Үгүй, үгүй! таван минут болсон байх аа, үгүй ч байж мэднэ. Дарга цаг руугаа харлаа. Хэрэв дахин таван минут эс болбол....

	Таван минут болоогүй билээ. Дарга толинд нүүрээ харлаа. Нүүр, хүзүү нь нэлэнхийдээ улайсан нэг л их улаан царайтай болчихсон байв. Тэр улаан хүн байна гэж хэзээ ч санаагүй байсан тул толин дээрээс нүдээ салгалгүй өөрийгөө ширтсээр байв.

	Дараа нь буугаа эвтэйхэн гэгч нь гэрт нь хийж, сайтар түгжээд дамнуурга дээр гарлаа. 

	Улаан сар гарч байв.

	— Тодорхойлж болох болов уу? гэж туслагч асуув.

	— Та нарын хэн чинь ямар үнэтэй болохыг би аль хэдийн тодорхойлчихсон гэж дарга хариулаад жолоочийн гараас одон орны багажийг авав. Өглөө нь босоод сахлаа хусаад харахад шанааны нь үс цайсан байв.

	 

	1928 он

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	БОРИС СТЕПАНОВИЧ ЖИТКОВ 
1882—1938

	Б. С. Житков бол Зөвлөлтийн хүүхдийн авьяаслаг, нэрт зохиолчийн нэг нь юм.

	Б. С. Житков 1882 онд тооны багшийн гэр бүлд төржээ. Балчир насаа Новогород хотод өнгөрөөжээ. Энэ хотод улс төрийн хэрэгт цөлөгдсөн хүмүүс байсан ба эд нарт орон сууцны талаар эцэг нь тусалдаг байв. Үүнээс болж эцгийг нь итгэлгүй хүн гэж үздэг байв.

	Гэр бүл нь Одесст шилжиж Борис Житков гимназид орж суралцжээ. К. И. Чуковский «Б. Житков бол санаачилгатай эзэрхүү зантай байсан юм» гэж дурсдаг байв. Б. Житков 3 дугаар ангид байхдаа мэдлэг чадвараараа гайхагдаж байжээ.

	Борис Житков бол сэргэлэн авхаалжтай, юманд тэсвэртэй, шургуу хүүхэд байв. Хар тэнгисийн эргээр холын аялал хийдэг байсан юм.

	Б. Житков гимнази төгсөөд их сургуульд эхлээд тооны ангид, дараа нь байгалийн салбарт орж суралцжээ. Оюутан байхдаа холын аяллын онгоцны жолоочийн шалгалт өгчээ.

	1905 оны хувьсгалын өмнө оюутан байхдаа большевикуудад зэр зэвсгийг нь зөөх, нууц хэвлэлийг хүргэж өгөх зэргээр тусалдаг байлаа.

	1907 онд их сургуулиа төгсгөж Б. Житков далайчин, химич, зоологч, багш, инженер зэрэг олон мэргэжилтэй болжээ. 1909 онд Енисейн амьтны аймаг судлах экспедицийн ахлагчаар явжээ. Тэр ондоо Петербургийн политехникийн институтийн онгоцны үйлдвэрийн салбарт оржээ. 1910 онд практик дадлагаар Данид, 1911—1912 онд Трапезунд, Марсель, Петербург, Владивостокийн усан аялалд тус тус оролцжээ.

	Дэлхийн нэгдүгээр дайны жилүүдэд Николаев дахь онгоцны үйлдвэрт ажиллаж нисэх онгоцны мэргэжилд суралцаж, Англиас онгоцны мотор хэрэглэлийг хүлээж авдаг байв. 1917 онд Одесст буцаж ирээд цагаантнаас нуугдаж тэнгисийн эрэг орчмоор загас барьж амьдарч байлаа.

	Зөвлөлт засаг тогтсоны дараа Одесст ирж 1923 он хүртэл дээд сургуулиудад ажиллажээ.

	1923 онд Петроградад К. И. Чуковскийтэй уулзсаны дараа 1924 онд анхныхаа өгүүллэг «Тэнгис дээгүүр», «Ширүүн салхи буюу усан дээр»-ийг бичжээ. Энэ зохиолоороо хүүхдийн утга зохиолд хувь нэмрээ оруулсан юм. Энэ цагаас эхлэн Б. Житков үйл амьдралаа хүүхдэд зориулсан зохиолыг бий болгох, хөгжүүлэх хэрэгт зориулсан юм.

	Зохиолч, улсын хэвлэлийн газрын шинжлэх ухааны хялбарчилсан номын редактор, «Воробей» сэтгүүл, «Ленинская искра» гэдэг пионерын сонинд, «Ёж» сэтгүүл, «Залуу гварди» сэтгүүлийн Ленинградын салбарт, Москва дахь «Пионер» сэтгүүлийн газарт тус тус ажиллажээ.

	Амьдралынхаа сүүлчийн 14 жилд Б. Житков хүүхдэд зориулан 100 гаруй зохиолыг бичжээ.

	«Тэнгист болсон явдлууд» гэдэг өгүүллэгийн түүвэрт анхных нь өгүүллэг «Усан дээр», «Пуужин», «Усан дээгүүр», «Усан доогуур» зэрэг 8 өгүүллэг оржээ. Дээрх өгүүллэгт Б. Житков далай, тэнгис, усаар олон жил аялж ажиллаж байх үеийнхээ тэнгисчдийн амьдрал, тэдний үйл ажиллагаа, тэнгис хавийн байгалийн ширүүн догшин үзэгдлүүд, тэнгисчдийн зориг самбаа, эрэлхэг явдлуудыг тусган харуулжээ.

	Б. Житков бол Зөвлөлт засгийн үеийн хүүхдийн утга зохиолд үйлдвэрлэл, шинжлэх ухаан техникийн сэдэвтэй политехникийн сургалт хүмүүжлийн чиглэлтэй зохиолыг хөгжүүлэх хэрэгт ихээхэн хувь нэмэр оруулсан хүн юм.

	Б. Житковын хүүхдэд зориулсан зохиолуудаас сурагчид та нарт танилцуулах зорилгоор «Тэнгист болсон явдлууд» гэдэг өгүүллэгийн түүврийг орчуулан хэвлүүлсэн нь энэ билээ.

